
Il-Malti – Il-Fehim mis-Smigħ – Il-Karta tal-Għalliema – Is-Seba’ Sena – Rotta 1 – 2023                         Paġna 1 minn 2  

 

ID-DIPARTIMENT GĦALL-KURRIKULU,  

TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 

It-Taqsima tal-Assessjar Edukattiv  
 

L-Eżamijiet Annwali għall-Iskejjel Medji 2023 
 

IS-SEBA’ SENA       IL-MALTI (Il-Fehim mis-Smigħ)        IL-ĦIN: 15-il minuta 

Il-Karta tal-Għalliema 

(din il-karta m’għandha qatt tingħata lill-istudenti) 

Gwida għat-Tmexxija tal-Eżami tal-Fehim mis-Smigħ 

f’każ li jintuża dan l-iskritt 

1. L-għalliema li se jmexxu l-eżami tas-smigħ jgħidu lill-istudenti: “Il-ħin għall-
eżami tal-kitba għadda. Ser ngħaddu issa għall-eżami tal-fehim mis-

smigħ. Jekk jogħġobkom sibu paġna 12 tal-karta tal-eżami.” 
 

2. Meta l-għalliema jaraw li l-istudenti kollha sabu l-paġna mitluba, jgħidulhom: 
“Għandkom ftit ħin biex taraw l-eżerċizzji kollha li tridu taħdmu.”    

 

3. Wara 2 minuti l-għalliema jgħidu lill-istudenti: “Issa se tisimgħu l-ewwel parti 

tas-silta għall-ewwel darba. Waqt li qed tisimgħuha tistgħu twieġbu          
Taħriġ A u tieħdu xi noti li jistgħu jgħinukom.”  L-għalliema jaqraw is-silta 

b’ritmu meqjus. 
 

4. Wara li tinqara s-silta, l-għalliema jgħidu lill-istudenti: “Issa għandkom ftit ħin 

biex taħdmu Taħriġ A.”                
 

5. Wara 2 minuti l-għalliema jgħidu lill-istudenti: “Issa se terġgħu tisimgħu         
l-ewwel parti tas-silta. Waqt li qed tisimgħuha tistgħu tkomplu twieġbu    

l-mistoqsijiet.”  L-għalliema jaqraw is-silta b’ritmu meqjus. 
                                                                               

6. Kif l-għalliema jtemmu l-qari jgħidu lill-istudenti: “Issa għandkom ftit ħin biex 
taħdmu l-eżerċizzji skont is-silta li smajtu.”       

            

7. Wara 2 minuti l-għalliema jgħidu lill-istudenti: “Issa se tisimgħu t-tieni parti 
tas-silta għall-ewwel darba. Waqt li qed tisimgħuha tistgħu twieġbu          

l-mistoqsijiet ta’ Taħriġ B u tieħdu xi noti li jistgħu jgħinukom.” 
 
8. Wara li tinqara s-silta, l-għalliema jgħidu lill-istudenti: “Issa għandkom ftit ħin 

biex taħdmu Taħriġ B.”      
           

9. Wara 2 minuti l-għalliema jgħidu lill-istudenti: “Issa se terġgħu tisimgħu         
t-tieni parti tas-silta. Waqt li qed tisimgħuha tistgħu tkomplu twieġbu      
l-mistoqsijiet.” L-għalliema jaqraw is-silta b’ritmu meqjus. 

 
10. Kif l-għalliema jtemmu l-qari tas-silta jagħtu 2 minuti lill-istudenti biex jaħdmu     

t-taħriġ u kif jgħaddi l-ħin jgħidu: “Issa baqgħalkom ftit ħin biex tlestu u 
tirrevedu l-eżerċizzji kollha tal-eżami tal-fehim mis-smigħ. Grazzi.” 

Is-Silta għall-Fehim mis-Smigħ: Il-Balluta 

L-Ewwel Parti:  

Is-siġra tal-ballut hija siġra li tħaddar is-sena kollha. Il-balluta hija magħrufa wkoll 

bħala s-siġra tal-ġandar minħabba l-frotta tagħha. Iz-zokk tas-siġra tal-ballut hu 

oħxon ġmielu. Din is-siġra tikber sa madwar 30 metru u jekk ma tinżabarx il-friegħi 

tagħha jinfirxu sewwa. Il-weraq ta’ din is-siġra huma ovali bil-pizzi mad-dawra 

tagħhom u għandhom lewn aħdar skur fil-wiċċ waqt li minn taħt huma bojod. Il-fjuri 

bojod fl-isfar u fl-aħdar joħorġu fir-rebbiegħa fi kwanità kbira u jkunu qishom ħafna 

msielet imwaħħla flimkien f’għanqud. Il-frott tas-siġar tal-ballut huwa l-ġandar.        

Il-ġandar għandu forma ta’ żebbuġ kbir, għall-ewwel ikun aħdar imma meta jsir dan 

jieħu lewn kannella. Il-ġandar għalkemm għandu qoxra velenuża jittiekel mill-majjali 

iżda mhux tajjeb għan-nagħaġ u l-baqar. Billi s-siġra tal-ballut ma titmermirx malajr, 

ir-Rumani kienu jużaw l-injam tagħha fil-bini tad-djar u tax-xwieni tagħhom. Is-siġra 

tal-ballut tgħix għal ħafna snin. Din is-siġra qiegħda kulma tmur issir rari fl-ambjent 

naturali tagħna.  

 

It-Tieni Parti:  

X’sar minnhom is-siġar tal-ballut? L-istudjużi jgħidulna li fi żmien l-Assedju l-Kbir,    

it-Torok ħarqu għadd kbir ta’ siġar, kemm biex isajru l-ikel fuqhom, kif ukoll biex   

bid-duħħan jifgaw u jkeċċu lill-Kavallieri u lill-Maltin minn fuq is-swar. B’xorti tajba    

l-ballut li kien hemm fil-Wardija, f’Ħad-Dingli u fil-Buskett, li kollha jinsabu ‘l bogħod 

minn fejn kien qed isir il-ġlied, ma sofriex din il-qerda. Għalhekk f’dawn il-postijiet 

għadna nsibu l-eqdem ballut f’dawn il-gżejjer. Fl-Imġiebaħ, qrib Selmun, hemm tmien 

siġriet tal-ballut li għandhom ħafna snin. Dan il-ballut xiħ li semmejna għandu bejn 

500 u 900 sena. Illum is-siġra tal-ballut għadna narawha f’xi toroq u f’xi ġonna.       

Iż-żewġ passaġġi tal-ġnub tal-ġnien ta’ Villa Rundle fir-Rabat, Għawdex, huma 

msebbħa b’dawn is-siġar, waqt li ftit ’il bogħod, fir-Rabat t’Għawdex stess, fejn jieqfu 

l-karozzi tal-linja hemm siġar oħrajn tal-ballut. Fil-ġonna pubbliċi, bħall-Argotti        

fil-Furjana, issib ukoll is-siġra tal-ballut. F’Sant’Anton imbagħad hemm siġra tal-ballut 

li r-Reġina Eliżabetta t-Tieni tal-Ingilterra kienet ħawlet fl-1954. 

(silta ta’ Arthur Sammut meħuda mill-enċiklopedija Kullana għat-Tfal, PIN 2007) 

TMIEM IL-KARTA 


